ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 30-Ի ԹԻՎ 546-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	N
	Առաջարկության հեղինակը,
գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունները

	1)
	ՀՀ տնտեսական զարգացման և ներդրումների նախարարություն

19.12.2018թ.
01/09.3/10449-18
	1․ ՀԲ-ի «Գործարարությամբ զբաղվելը» զեկույցի «Արտաքին առևտուր» ցուցիչի գնահատման մեթոդաբանության համաձայն գնահատվում են տվյալ երկրի համար ամենախոշոր գործընկեր հանդիսացող երկրի հետ արտահանման և ներմուծման  գործընթացները։ Հայաստանի Հանրապետության համար այդ գործընկերը ՌԴ-ն է։


Հաշվի առնելով վերոգրյալը, ինչպես նաև արտաքին տնտեսական գործունեության մեջ ներգրավված տնտեսավարող սուբյեկտների կողմից իրականացվող առանձին գործողությունների (ժամանակատարության, ծախսատարության և մաքսային մարմիններին ներկայացվող փաստաթղթերի) վերաբերյալ առավել հստակ պատկեր ստանալու անհրաժեշտությունը, առաջարկվում է ԵԱՏՄ անդամ պետություններից և 3-րդ երկրներից ԵԱՏՄ մաքսային տարածք իրականացվող արտահանումների և ներմուծումների մասով կատարել առանձնացված հաշվառում և հրապարակել առանձնացված հաշվետվություններ։
2. Հարցաթերթի 1-ին և 2-րդ բաժիններում ծախսերի վերաբերյալ տեղեկատվությունը պետք է արտացոլվի ըստ մաքսային հայտարարագրով հայտարարագրված առանձին ապրանքների և արժեքների միջակայքերով (1000-10.000, 10.000-50.000 և այլն)։

Այս համատեքստում հարկ է նշել, որ ներկայացված ձևաչափում հնարավոր չէ  պահանջվող տեղեկատվությունը ներկայացնել ըստ առանձին ապրանքների։

Միաժամանակ, 3-րդ բաժնում պետք է արտացոլվի ներմուծման մաքսային ձևակերպումների ժամանակ տրամադրված փաստաթղթերի ընդհանուր քանակ, սակայն ոչ ըստ առանձին ապրանքների։

Այսպիսով, առանձին ապրանքների մասով պահանջվող տեղեկատվության վերաբերյալ առավել հստակ պատկեր ստանալու նպատակով առաջարկվում է վերանայել պահանջվող տեղեկատվության ձևաչափը այնպես, որ հնարավոր լինի տեղեկատվությունը ներկայացնել ըստ առանձին ապրանքների։ Նույնը վերաբերվում է նաև «Ապրանքների արտահանում» բաժնին։

3․ Ծախսատարության միջակայքերի մասով պարզ չէ, թե ամփոփման փուլում ինչ արժեք է հաշվի առնվելու առավել բարձրը, ցածրը թե միջինը։ Առաջարկվում է միջակայքերը հանել՝ թույլ տալով լրացնողին ծախսատարությունը արտացոլել հստակ թվով։

Միաժամանակ, առաջարկվում է այս որոշմամբ անդրադարձ կատարել նաև ՀՀ տնտեսական զարգացման և ներդրումների նախարարության 19.02.2018թ. N05/09.1.4/1262-18 գրությամբ ներկայացված Եվրասիական տնտեսական միության անդամ երկրներից ներմուծվող և նույն երկրները արտահանվող «Մաքսային տարանցում» մաքսային ընթացակարգով ապրանքների բացթողման և դրա գործողության եզրափակման փաստացի ժամկետների միջին տևողության հաշվառման համար պահանջվող տեղեկատվության ձևի նախագծին, որը մշակվել էր ՀՀ ՏԶՆՆ-ի կողմից ի կատարումն ՀՀ վարչապետի «Հայաստանի գործարար միջավայրի բարելավման 2018 թվականի միջոցառումների ծրագիրը հաստատելու մասին» 05.05.2018թ. N 477-Ա որոշմամբ հաստատված 1-ին հավելվածի «Արտաքին առևտուր» մասի 3-րդ կետի։
	Ընդունվել է մասնակի
Ընդունվել է ի գիտություն
Ընդունվել է 

Ընդունվել է ի գիտություն


	Համապատասխան հարցաթերթով առանձնացված հաշվառում հնարավոր է իրականացնել միայն Եվրասիական տնտեսական միության անդամ պետություններ արտահանվող՝ «Մաքսային տարանցում» մաքսային ընթացակարգով ձևակերպված ապրանքների համար՝ հաշվի առնելով այն հանգամանքը, որ ԵՏՄ անդամ պետություններից ներմուծման դեպքում համապատասխան մաքսային ընթացակարգով ապրանքների ձևակերպման և բացթողման հետ կապված գործառնություններն իրականացնում են ԵՏՄ անդամ այլ պետությունների ուղարկող մաքսային մարմինները, իսկ ՀՀ մաքսային մարմինները իրականացնում են միայն մաքսային ընթացակարգի եզրափակմանն ուղղված գործառնություններ: Այս մասով նախագծում կատարվել են համապատասխան փոփոխություններ:
Նախագծով նախատեսվող հարցաթերթում պարունակվող տեղեկատվությունը նախատեսվում է լրացնել ըստ առանձին ապրանքների, ինչի մասին համապատասխան դրույթ է նախատեսվել նախագծի 1-ին կետի 3-րդ ենթակետով:

Կատարվել են համապատասխան փոփոխություններ:

Նախագծում հաշվի են առնվել ՀՀ տնտեսական զարգացման և ներդրումների նախարարության կողմից ներկայացված այն առաջարկները, որոնք հնարավոր է հաշվառել համապատասխան էլեկտրոնային համակարգի միջոցով:



	2)
	ՀՀ ֆինանսների նախարարություն

19.12.2018թ.

01/2-1/23606-18
	Առաջարկվում է ՀՀ կառավարության 2017 թվականի մարտի 30-ի թիվ 546-Ն որոշ​ման թիվ 1 հավելվածով հաստատված Կարգի 30-րդ կետում 190-րդ բառը փոխարինել 111-րդ բառով` հաշվի առնելով այն, որ Մաքսային միության մաքսային օրենսգրքի 190-րդ հոդ​վածի դրույթներն այժմ ներկայացված են Եվրասիական տնտեսական միության մաք​սա​յին օրենսգրքի 111-րդ հոդվածով սահմանված դրույթներով:
	Ընդունվել է
	Կատարվել է համապատասխան փոփոխություն

	3)
	ՀՀ արդարադատության նախարարություն

22.01.2019թ.

01/1027-19
	1. «Հայաստանի Հանրապետության կառավարության 2017 թվականի մարտի 30-ի թիվ 546-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «2018» թիվն անհրաժեշտ է փոխարինել 2019» թվով:
2. Նախագծի 1-ին կետի 1-ին ենթակետն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի դրույթները:
3. Նախագծի 1-ին կետի 3-րդ ենթակետում «կետեր» բառից առաջ անհրաժեշտ է լրացնել «10.1, 10.2, 10.3, 10.4, 10.5, 10.6» թվերը:
4. Նախագծի 3-րդ կետով որպես լրացում առաջարկվող 10.4-րդ կետով հաստատվող հաշվետվության օրինակելի Ձևի վերտառությունն անհրաժեշտ է համապատասխանեցնել հիշյալ կետում նշված դրույթներին:
5. Նախագծի 2-րդ կետն անհրաժեշտ է հանել՝ անհիմն կրկնություններից խուսափելու նպատակով, քանի որ Նախագծի 10.1 և 10.4-րդ կետերում արդեն իսկ կան համապատասխան դրույթներ:
6. Նախագծի 3-րդ կետում «երկու ամիս հետո» բառերից հետո անհրաժեշտ է լրացնել  «ինչի մասին կհրապարակվի համապատասխան տեղեկատվություն» բառերը՝ հասարակության իրազեկումն ապահովելու նպատակով:
	Ընդունվել է

Ընդունվել է

Ընդունվել է

Ընդունվել է

Չի ընդունվել
Ընդունվել է
	Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Նախագծի 2-րդ կետի առկայությունը մեր կարծիքով անհրաժեշտ է ՀՀ կառավարության 30.03.2017թ. N 546-Ն որոշման մեջ համապատասխան ձևի լրացման նպատակով: Միաժամանակ, կարծում ենք, որ Նախագծի 2-րդ կետում և 10.1 ու 10.4 կետերում կրկնվող դրույթներ առկա չեն:
Կատարվել է համապատասխան փոփոխություն

	4)
	ՀՀ էկոնոմիկայի նախարարություն

04.03.2020թ.

01/2338-2020

	Առաջարկվում է՝ 

•
«Արտահանման ուղղվածություն ըստ երկրների» բաժնում հնարավորություն ընձեռել նշում կատարել, թե որ քաղաքից դեպի որ քաղաք է արտահանվում ապրանքը

•
«Ծախսատարություն» բաժնում հնարավորություն ընձեռել նշում կատարել, թե արտահանման և ներմուծման ժամանակ մաքսային բրոքերների ծառայություններից արդյոք օգտվում են, ինչ քանակի բեռ է փոխադրվում, փոխադրման միջոցը և այլն։

•
«Ժամանակատարություն» բաժնում «Ապրանքների ժամանում ՀՀ տարածք» հարցման համատեքստում նշում կատարել, թե որ քաղաքից դեպի որ քաղաք է ներմուծվում ապրանքը, ինչպես նաև ժամերի հաշվարկման կարգի հստակեցման տեսանկյունից՝ հարցադրումը լինի ոչ թե քանի ժամ, այլ նշել ամեն ընթացակարգի մուտքի և ելքի ժամերը։ Օրինակ՝ եթե աշխատանքային օրն ավարտվել է ու հաջորդ օրն էլ է ավարտվում կոնկրետ գործողությունը, գիշերվա ժամերը ևս հաշվարկվի (կամ եթե ժամեր են նշում, բացատրություն նշվի հարցաթերթում)։ 

Միևնույն ժամանակ, առավել նպատակահարմար է ըստ ապրանքատեսակների նշումներ կատարելու համար Նախագծով նախատեսվող հարցաթերթերում առանձնացված դաշտ սահմանել։
	Ընդունվել է

Չի ընդունվել

Ընդունվել է մասնակի
Չի ընդունվել
	Կատարվել է համապատասխան լրացում:

Մաքսային մարմինների կողմից վարվում է ինքնահայտարարագրման և մաքսային ներկայացուցիչների կողմից հայտարարագրման վիճակագրություն, որը հրապարակվում է ՀՀ ՊԵԿ պաշտոնական կայքում: Տեղափոխվող բեռի քանակի և փոխադրամիջոցի մասին տեղեկատվությունն արտացոլվում է մաքսային հայտարարագրում, հետևաբար՝ հարցաթերթի մեջ ներառելու անհրաժեշտությունը բացակայում է:

Քաղաքը նշելու մասով կատարվել է համապատասխան լրացում: Միաժամանակ, հարցաթերթում արդեն իսկ նախատեսված է համապատասխան գործողություն իրականացնելու սկզբից մինչև ավարտն ընկած ամբողջ ժամանակահատվածի վերաբերյալ տեղեկատվության լրացում:

Ապրանքի հայտարարագրի ձևի և լրացման կարգի մասին Եվրասիական տնտեսական հանձնաժողովի 20.05.2010թ. N 257 որոշման 1-ին կետով սահմանված է, որ մեկ ապրանքի հայտարարագրում կարող են հայտարարագրվել 999-ից ոչ ավել ապրանքների մասին տեղեկություններ: Հաշվի առնելով նշվածը և այն, որ հարցաթերթը լրացվում և ներկայացվում է կամավորության սկզբունքով, կարծում ենք, որ այս փուլում նպատակահարմար չէ ծանրաբեռնել հարցաթերթը լրացուցիչ տեղեկություններով:

	5)
	ՀՀ ֆինանսների նախարարություն

28.02.2020թ.

01/2-4/2901-2020
	Դիտողություններ և առաջարկություններ

չկան:
	
	

	6)
	ՀՀ Վարչապետի աշխատակազմի ֆինանսատնտեսա​գիտական վարչություն
	Որոշման նախագծի 1-ին կետի 3-րդ ենթակետով լրացվող 10.1 կետով նախատեսվում է, որ.

 «10.1. Մաքսային մարմինների կողմից արտաքին տնտեսական գործունեություն մեջ ներգրավված տնտեսավարող սուբյեկտների առանձին գործողությունների (ծախսատարություն, մաքսային մարմիններին ներկայացվող փաստաթղթեր և ժամանակատարություն) հաշվառման նպատակով «Բացթողում՝ ներքին սպառման համար» և «Արտահանում» մաքսային ընթացակարգերով, իսկ Եվրասիական տնտեսական միության անդամ պետություններ արտահանման դեպքում նաև «Մաքսային տարանցում» մաքսային ընթացակարգով ապրանքների մաքսային հայտարարագրի գրանցումից հետո էլեկտրոնային հայտարարագրման համակարգով հայտարարատուին է ուղարկվում սույն կարգի օրինակելի ձև 1-ով սահմանված հարցաթերթ (այսուհետ՝ Հարցաթերթ)»:

Հարցաթերթը ապրանքների ներմուծման  և ապրանքների արտահանման մասերով   նախատեսում է նաև հետևյալ տեղեկությունների ստացում.

- «Ապրանքների մաքսային հայտարարագրի կամ դրան փոխարինող այլ փաստաթղթի լրացման և մաքսային մարմիններին ներկայացման վրա ծախսված ընդհանուր գումար՝ ըստ մաքսային հայտարարագրով հայտարարագրված առանձին ապրանքների (նշել համապատասխան միջակայքը)»,

- «Արգելքների և սահմանափակումների պահպանվածությունը հաստատող անհրաժեշտ փաստաթղթերի (լիցենզիաներ, թույլտվություններ, հավաստագրեր և կամ այլ փաստաթղթեր) ստացման վրա ծախսված ընդհանուր գումար՝ ըստ մաքսային հայտարարագրով հայտարարագրված առանձին ապրանքների (նշել համապատասխան միջակայքը)»:

Պարզ չէ, թե Հարցաթերթիկը, մասնավորապես,  «ծախսված ընդհանուր գումար՝ ըստ մաքսային հայտարարագրով հայտարարագրված առանձին ապրանքների (նշել համապատասխան միջակայքը)» մասով, ինչպես պետք է լրացվի միաժամանակ ներմուծվող կամ արտահանվող մի շարք զանազան ապրանքների դեպքում: Արդյոք, պետք է յուրաքանչյուր ապրանքի համար լրացվի առանձին Հարցաթերթիկ, եթե այո, ապա այդ դեպքում գտնում ենք,  որ Հարցաթերթիկի վերնագիրը պետք է պարունակի նաև տվյալ ապրանքի անվանումը և վերնագրում պետք է ապրանքի անվանման համար տեղ նախատեսել, իսկ առաջարկվող 10.1 կետը համապատասխանաբար խմբագրել: 

Իսկ, եթե միաժամանակ ներմուծվող կամ արտահանվող յուրաքանչյուր ապրանքի համար առանձին Հարցաթերթիկ չի լրացվելու, ապա այդ դեպքում պարզ չէ, թե միաժամանակ ներմուծվող կամ արտահանվող մի շարք զանազան ապրանքների համար ինչպես պետք է կատարվի հարցաթերթիկի լրացումը՝ «ըստ մաքսային հայտարարագրով հայտարարագրված առանձին ապրանքների (նշել համապատասխան միջակայքը)», քանի որ զանազան ապրանքներից մի քանիսի նույն միջակայքին համապատասխանող ծախսերի դեպքում պարզ չէ, թե նշված ծախսերի համապատասխան միջակայքը որ ապրանքին է վերաբերվելու, իսկ տարբեր ապրանքների համար տարբեր միջակայքեր նշվելու դեպքում՝ պարզ չէ, թե նշված որ միջակայքը որ ապրանքին է վերաբերվելու, ուստի անհարժեշտ է    ըստ այդմ լրամշակել Հարցաթերթիկ ձևը:

Ելնելով վերը նշվածից, առաջարկվում է, որոշման նախագիծը լրամշակել վերը նշված դիտողություններին և առաջարկություններին համապատասխան:
	Ընդունվել է
	Լրամշակվել է Նախագծի 10.1 կետը և հարցաթերթի օրինակելի ձևը:

	
	ՀՀ Վարչապետի աշխատակազմի իրավաբանական վարչություն
	Նախագծի 1-ին կետի 3-րդ ենթակետով լրացվող 10.2-րդ կետով նախատեսվում է հարցաթերթերի լրացման կամավորության սկզբունք, ուստիև պարզ չէ, թե ինչպես են ձևավորվելու 10.3-րդ կետի համաձայն կազմվելիք միջինացված ցուցանիշների հաշվարկն ու հաշվետվությունը, և ինչ հաշվետվություն է հրապարակվելու ՀՀ պետական եկամուտների կոմիտեի մաքսային ծառայության պաշտոնական ինտերնետային կայքում՝ յուրաքանչյուր ամսվա համար (10.4-րդ կետ), եթե հարցաթերթերը չլրացվեն և չուղարկվեն:

Միաժամանակ հիմնավորմամբ (ակնկալվող արդյունք բաժնում) նշվում է, որ ակնկալվում է ստեղծել անհրաժեշտ իրավական հիմքեր և սահմանել անհրաժեշտ ընթացակարգեր՝ մաքսային մարմինների կողմից արտաքին տնտեսական գործունեության մեջ ներգրավված տնտեսվարող սուբյեկտների առանձին գործողությունների վերաբերյալ համապատասխան հաշվառման իրականացման համար, սակայն ներդրվող ընթացակարգի պարագայում (հաշվի առնելով կամավորության սկզբունքը) հաշվառման տվյալները (հաշվետվությունները) կարող են էականորեն տարբերվել փաստացի առկա վիճակից:
	Ընդունվել է ի գիտություն
	Նախագծով հարցաթերթի լրացման ոչ պարտադիր լինելը պայմանավորված է «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքով սահմանված կարգավորումներով: Մասնավորապես, Եվրասիական տնտեսական միության մաքսային օրենսգրքի 118-րդ հոդվածով սահմանված են ապրանքների բացթողման պայմանները, որտեղ հարցաթերթի ներկայացման պահանջ սահմանված չէ, ինչից ելնելով Նախագծով նախատեսվել է հարցաթերթը ներկայացնել կամավորության սկզբունքով: Միաժամանակ, համապատասխան ցուցանիշների հաշվարկման և հաշվետվության հրապարակման վերաբերյալ հայտնում ենք, որ միջինացված ցուցանիշները նախատեսվում է ձևավորել նաև ՀՀ պետական եկամուտների կոմիտեի տեղեկատվական բազայում առկա տվյալների հիման վրա, որով մեր կարծիքով կապահովվի հաշվետվության հրապարակումը:


